
Rarka Firuska 
 

Maxuu yahay “rarka 
firuska”? 
Marka bixiyeyaasha 
xanaanada caafimaadka 
ka hadlaan “rarkaada 
firuska,” waxay ka hadlaan 
heerka HIVda ku jirta dhiigaada.  In aad 
ogaatid rarkaada firuska waxay 
bixiyehaada ku kaalmeysaa in uu la socdo 
cudurkaada HIV, go’aansado marka loo 
baahan yahay in la bilaabo daweynta, 
kana gaaro go’aan haddii dawooyinkaada 
HIV shaqeyaan. Baaritaanka rarka firuska 
wuxuu raadiyaa tirada gabalada firuska ku 
jira hal milllimitir dhiigaada.  Gabaladaan 
waxaa lagu magacaabaa “copies.”   
 

Ujeedada daweynta HIV waa in hoos loo 
dhigo rarka firuskaada ilaa laga gaarsiiyo 
heerar aan la ogaan karin.  Guud ahaan 
rarkaada firuska waxaa lagu tilmaami 
doonaa “lama ogaan karo” haddii ay ka 
hooseyso 40-75 koobiyo marka la soo 
qaado cad ka tirsan dhiigaada. 
 

Isbedelada ku dhaca rarka firuska 
Muddo kaddib waxaa 
isbedela rarkaada 
firuska.  Caadi ahaan, 
kaddib marka ugu 
horeeyso ee aad qaadid 
HIV, rarkaada firuska 
wuxuu noqon doonaa 
mid aad u sareeyo – 

mar mar tirada waxay gaartaaa malayiin 
halkii cad oo laga soo qaado dhiigga. 
Laakin siistemkaada difaaca wuxuu 
bixiyaa jawaab, wuxuuna hoos u dhigaa 
rarkaada firuska. Guud ahaan, rarkaada 
firuska wuxuu ku sii socdaa in uu ku 
sugnaado heerar hoose horaanta cudurka 
HIV.  Hase ahatee, muddo kaddib wuxuu 
bilaabaa in uu kor u kaco. 

Baaritaanka Rarka Firuska – Goorma 
iyo Intee Jeer? 
Waxay u badan tahay 
in bixiyehaada 
xanaanada 
caafimaadka dalbado 
in laguugu sameeyo 
baaritaanka rarka firuska marka kowaad 
ee aad soo booqatid kaddib marka 
laguugu sheego cudurka, si loo ogaado 
heerka uu ku sugan yahay. Taa kaddib, 
waxay u badan tahay in laguugu sameeyo 
baaritaanka rarka firuska 3-6 bil kasta, ka 
hor inta aadan bilaabin daawo cusub oo 
HIV ah, iyo 2-8 todobaad kaddib marka 
aad bilowdid ama aad bedeshid 
daweynta. 
 

Rarka Firuska iyo Gudbinta HIV 
Darasaadka waxay ogadeen in marka 
rarka firuska hooseeyo in ay in badan 
hoos u dhigto halista in aad xariirka 
galmada qof kale ugu gudbisid HIV. 
 

Laakin marka rarka firuska yar yahay 
ma ku siiso hubaal in aadan gudbin 
doonin HIV.  Xattaa haddii marka rarka 
firuska aan la ogaan karin, weli HIV wuu 
ku jiri karaa (biyaha ragga, dhecaanka 
siilka iyo dabada, caanaha naaska, iwm.) 
marka waa in aad sii waddid tallaabadaha 
looga hortago gudbinta HIV. 
 

Hubso in aad jawaab u 
heshid su’aalaha aad ka 
qabtid HIV/AIDS.  
Waaxdaada xanaanada 
caafimaadka dadweynaha 
iyo bixiyahaada xanaanada 

caafimaadka ayaa ku siin kara kaalmo. 

